
UDHËZIME PËR PUNË 

• Testi të cilin duhet ta zgjidhësh ka 20 detyra. Për të plotësuar testin në dispozicion ke 120 minuta. 
• Shkruaj mirë, në mënyrë qe shkrimi të jetë i lexueshëm, duke pasur kujdes që përgjigjet e tua të jenë të kuptueshme, 
të shkruara sipas rregullave drejtshkrimore dhe gramatikore.
• Kur të zgjedhësh detyrat tek të cilat duhet të shkruash diçka, gjithmonë përdor emërtimet e plota; shkurtesat nuk janë 
të lejueshme (p.sh. duhet të shkruash emri, e jo em., ose gjinore e jo gjin., ose të shkurtesa tjera të ngjashme)  
• Plotëso testin me laps kimik ngjyrë të kaltër (gjatë punës mund të përdorësh laps të thjeshtë grafik dhe gomë). 
• Përgjigja e cila është e shkruar vetëm me laps të thjeshtë grafik, laps kimik ngjyrë të zezë ose laps “shkruaj – fshij”  
nuk do të pranohet. 
• Tek detyrat me opsione, nuk do të pranohen përgjigjet e përmirësuara.  
• Bëj kujdes, sepse detyrat dallojnë për nga mënyra sipas të cilës duhet të përgjigjesh.
• Në detyrat me opsione do të marrësh 0 pikë nëse përveç përgjigjes së saktë rrethon apo nënvizon edhe ndonjë 
përgjigje të pasaktë.

• Mos shkruaj asgjë mbi QR  kodet ( ), të cilët gjenden në çdo faqe të testit. 

Tek disa detyra do të zgjedhësh përgjigjen e saktë ashtu që do të ngjyrosësh rrethin e duhur. Tek detyrat ku ekzistojnë 
më tepër përgjigje të sakta është e nevojshme të ngjyrosen më shumë rrathë. Kujdesu që rrethi të jetë patjetër i 
ngjyrosur, sepse vetëm ashtu përgjigja do të pranohet si e saktë.

• Nëse përfundon më herët testin se sa koha e paraparë, dorëzo testin dhe largohu në qetësi.

Të dëshirojmë shumë suksese në provim! 

Тестове, као ни делове тестова, није дозвољено умножавати нити јавно објављивати
без претходне сагласности Завода за вредновање квалитета образовања и васпитања.

PROVIMI PËRFUNDIMTAR NË FUND TË ARSIMIT DHE EDUKIMIT FILLOR

GJUHË DHE LETËRSI SHQIPE 

ИНТЕРНО

2. Lexo me vëmendje tekstin e mëposhtëm dhe duke ngjyrosur rrethin para përgjigjes së saktë, trego çfarë lloji i letrës është.

I nderuar z. Saimir,
Quhem Drita Lisi dhe po ju drejtohem juve me këtë kërkesë për të ndjekur kursin e kopjuterit. Në rast se e shihni të 
mundur regjistrimin tim në këtë kurs, ju lutem më dërgoni formularin me të dhënat.
Njëkohësisht, kam nevojë të di edhe kushtet e tjera për ndjekjen e kursit, si pagesa, kohëzgjatja etj. 

Ngjyros rrethin para përgjigjes së saktë.

Letra më lart është:

letër falënderimi letër kërkim faljeje letër zyrtare letër miqësore

1. Plotëso vendin e zbrazët me vizë për të dhënë përgjigje të saktë.

Teksti i cili pasqyron pamjen dhe karakteristikat e personave, kafshëve, objekteve, vendeve etj., quhet tekst 

____________________

3. Cila alternativë është shkruar drejt?
 
Ngjyros rrethin para përgjigjes së saktë.

pamvarsi pavarësi pavarsi 

Тестове, као ни делове тестова, није дозвољено умножавати нити јавно објављивати
без претходне сагласности Завода за вредновање квалитета образовања и васпитања.

4. Plotëso vendin e zbrazët me vizë për të dhënë përgjigje të saktë.       

Nëse në vend të fjalës ndezur  përdorim fjalën fikur, do të thotë se kemi përdor:
 
  ______________________.

5. Lidh klasën e fjalëve të ndryshueshme me shembullin përkatës duke ngjyrosur rrethin në shtyllën përkatëse

Kënduaka

Tonat

Qytetet

Shembullor

emër mbiemër përemër folje

6. Duke ngjyrosur rrethin para përgjigjes së saktë, trego çfarë janë fjalët: besnikëri, zbardhues, rindërtoj, moskuptim.

fjalë të prejardhura fjalë të përbëra fjalë të përngjitura fjalë të parme

Тестове, као ни делове тестова, није дозвољено умножавати нити јавно објављивати
без претходне сагласности Завода за вредновање квалитета образовања и васпитања.

8. Lexo me vëmendje tekstin më poshtë dhe përgjigju sipas kërkesës.
Ngjyros rrethin para përgjigjes së saktë.

"Katërmbëdhjetë vjeç dhëndër"  - Andon Zako Çajupi

Tana: 
Ndëgjo, burrë...

Vangjeli: 
Ç'ke, moj grua?

Tana (rënkon:)
Jam sëmurë.

Vangjeli:
Që kur! Ç'thua?

Tana:
Ç'them? Ja them që jam sëmurë,
koka më digjet si furrë;
s'e keshë pësuar kurrë...

Teksti i lartshënuar i përket:

lirikës epikës dramës

7. Lexo vargjet e dhëna më poshtë. 
Ngjyros rrethin para përgjigjes së saktë.

Një  amanet qi m’a ka lane
Sall tri fjalë kësaj vashe me i thanë
Për tri fjalë e për sa të duesh
Burrin tand a mund ta njohësh

Nga elementet e dhëna kuptohet se bëhet fjalë për ciklin e baladave shqiptare të:

ringjalljes rinjohjes besës tradhtisë

9. Lexo me vëmendje vargjet në vijim.

Fjal’ e ëmbël, fjal’ e mirë,
i ngjan zogut në hapësirë,
fik zjarrin që merr flakë,
zbret qiellin në shuplakë.

Duke ngjyrosur rrethin para përgjigjes së saktë trego rimën e këtyre vargjeve.

AAAB ABAB AABB

Тестове, као ни делове тестова, није дозвољено умножавати нити јавно објављивати
без претходне сагласности Завода за вредновање квалитета образовања и васпитања.

10. Lexo me vëmendje tekstin e dhënë dhe përqëndro vëmendjen te pjesa me të zeza.

Sot në vendin tonë
Zjarr në Prizren
Në vendin e ngjarjes kanë arritur menjëherë zjarrfikësit dhe e kanë shuar zjarrin. Ai kishte djegur një pjesë të marketit 
dhe magazinën e tij.

PRIZREN – Drejtoria e Policisë Rajonale në Prizren ka njoftuar se në qytetin e Prizrenit ka shpërthyer një zjarr. Sipas 
zyrtarëve të policisë, thuhet se shpërthimi i zjarrit ka shkaktuar dëme materiale të konsiderueshme. Kjo ka ndodhur rreth 
ores 18:40 minuta në marketin ’’Cani’’, në rrugën ’’Enver Haradinaj. Në vendin e ngjarjes kanë arritur menjëherë 
zjarrfikësit dhe e kanë shuar zjarrin. Ai kishte djegur një pjesë të marketit dhe magazinën e tij. Vlera e dëmit mbetet e 
papërcaktuar. Hetuesit ende nuk kanë dalë në përfundime, por mendohet se shkaku i shpërthimit të zjarrit ka qenë hedhja 
e pakujdesshme e bishtave të cigareve. 

Ngjyros rrethin para përgjigjes së saktë.

Pjesa me të zeza është:

titulli i lajmit

nëntitulli i lajmit

mbititulli i lajmit

pjesa hyrëse e lajmit

pjesa kryesore e lajmit

11. Ngjyros rrethin para përgjigjes së saktë.
Po që se dy zanore formojnë një rrokje të vetme, ato fonetikisht formojnë: 

togun zanor metatezën diftongun apofoninë

12. Shiko me vëmendje fjalët e dhëna më poshtë. Ngjyros rrethin poshtë fjalëve të përbëra (kompozita):

pranim, hekurudhë, futbollist, tren, trupmadh, duarkryq, lëkund, ngjasoj, autoudhë.

Тестове, као ни делове тестова, није дозвољено умножавати нити јавно објављивати

13. Gjej rasën e emrit (fjala me të zeza) të dhënë në fjalinë në vijim. 

Mësuesi na pati thënë se këto ishin manovra të rrezikshme për moshën tonë.

Ngjyros rrethin para përgjigjes së saktë.

Emri moshën është në rasën:

emërore

gjinore

dhanore

kallëzore

rrjedhore

14. Lexo me vëmendje tekstin e mëposhtëm dhe përqëndrohu në fjalët me ngjyrë të zezë.

Nuk mund të kërkojmë që edhe të tjerët të interesohen për këto që më pëlqejnë mua. Nëse unë i ndjek me shqetësim të 
gjitha ngjarjet sportive në televizor, duhet të pranoj se të tjerët mund ta konsiderojnë sportin si diçka të mërzitshme ….

Ngjyros rrethin para përgjigjes së saktë.

Fjalët me ngjyrë të zezë janë folje:

ndihmëse

modale

forma të pashtjelluara

Тестове, као ни делове тестова, није дозвољено умножавати нити јавно објављивати

15. Lexoni me vëmendje ‘Lulin e vocërr’ të Migjenit dhe përgjigjuni sipas kërkesës së dhënë më poshtë.
Ngjyros rrethin para përgjigjes së saktë.

Luli i vocërr

Askush s’e njef Lulin. As shokët e tij, që përpara tij lozin, nuk e njofin. Ma mirë me thanë se e njofin, por ata lozin për 
hesap të vet e Luli i shikon për hesap të vet. Sot gjithkush ka punët dhe telashet e veta, ashtu dhe fëmijët, ashtu dhe Luli. – 
More Lul! Shum herët ke fillue me shikue punën tande. Kur Luli hyn n’oborr të shkollës, buza i qeshet nga pak, por askuj 
asnjë fjalë s’i thotë. Ecën ngadalë, tue shikue djathtas e majtas, por gjithnjë tue ecë, derisa të mrrijë në cak të vet. Aty te 
dera e rruginës shkollore shumë i pëlqen të qëndrojë. Aty asht caku i tij, i praruar me rrezet e ngrofta të diellit në këto 
ditët e vjeshtës. Mbështetet Luli për mur, grushtat e vegjël i shtie ndër xhepa, hundën picrrake të kuqun nga të ftohit e 
mëngjesit ia sjell diellit dhe ... shikon. Gjaja që ma tepër ia tërheq vërejtjen janë çizmet, që i kanë të veshun disa shokë të 
tij. Sa të bukura janë! Si shkëlqejnë! – mendon Luli dhe pa dashje i shkojnë syt ndër tollumbat e veta, nëpër të cilat shifen 
fare mirë të pesë gishtat e kambve të zbathuna. Nga kureshtja i afrohet një shoku që ka çizmet ma të reja. Ulet dhe shef 
në lustrën e çizmes kambët e veta të zbathura – aq shumë shkëlqejshin çizmet!!! Mbasi shoku me çizme fluturoi, Luli 
ngadalë shkoi te caku i vet, në diell, t’i ngrofi kambët. – Po kur nuk ka diell, si ia ban i shkreti Lul?.....

                               Nga Millosh Gjergj Nikolla - Migjeni

Perioda në të cilën u shqua me shkrimet e tij Millosh Gjergj Nikolla – Migjeni njihet si perioda:

e letërsisë së vjetër shqipe

e romantizmit

e realizmit

e letërsisë shqipe të gjysmës së dytë të shek. XX.

16. Lexo me vëmendje pjesën e Ciklit të Kreshnikëve dhe shkruaj në vizën bosh figurën stilistike që është përdorur.

... aspak gjumi Mujos nuk po i del,
Sa herë burri frymë po ep,
Flakë e prush për gojet qi po qet
E sarajet sa fort qi po i dridhë...;

Në vargjet e lartshënuar është përdorur:_________________________

Тестове, као ни делове тестова, није дозвољено умножавати нити јавно објављивати
без претходне сагласности Завода за вредновање квалитета образовања и васпитања.

17. Lexo me vëmendje tekstin dhe gjej fjalët kyçe.
 
 Djali dhe deti

Kur u zgjua, dëgjoi zhurmën e dallgëve, po nuk u besoi veshëve. Iu duk sikur ishte në ëndërr. Në ëndrrat e tij deti e kishte 
bërë vazhdimisht atë zhurmë. Djali vështroi pishat. Pishat lëkundeshin. Qenka prishur me të vërtetë moti, tha ai dhe, si 
hëngri mëngjes, doli nga vila. Deti. Djali vrapoi drejt plazhit. Askush nuk lahej atë ditë. Kishte shumë dallgë. Ato ndiqnin 
njëra-tjetrën dhe treteshin në breg. Djali shkoi deri te trungu i kalbur dhe qëndroi aty. Vështronte dallgët dhe nuk e dinte 
përse ishte gëzuar aq shumë. Gëzimi po i fashitej ngadalë, gjersa e la fare. Djali e ndjeu veten të vetmuar e të braktisur. 
Kurse deti ishte aty pranë, si ditën e tretë të pushimeve, tërë dallgë. Djalin e pushtoi përsëri paniku i asaj dite. Hodhi sytë 
mos shihte në po lahej njeri apo jo atë mëngjes. Asnjëri. Era ngrinte rërën e plazhit të shkretë dhe e përplaste pas 
kabinave dhe drurëve. Pishat lëkundeshin si në një valle të vrullshme. Deti vinte deri te këmbët e djalit dhe aty fashitej, 
sikur tallej. Djali u zhvesh dhe hyri në ujë. Uji ishte i ngrohtë nga ditët me diell. Dallgët iu përplasën në gjoks dhe djali u 
zhyt. Notoi zhytas derisa nuk qëndronte dot dhe doli mbi ujë. Ktheu kokën nga bregu. Mbi trungun e kalbur zbardhnin 
këmisha dhe kanotiera e tij. Mendoi të kthehej, po ndërroi menjëherë mendje. Ai filloi të notonte duke çarë dallgët. “Do 
të notoj derisa të lodhem”, tha ai. Dhe nuk shikonte sa larg kishte ikur. Notonte lehtë, më lehtë se çdo herë tjetër. Kur po 
lodhej, ktheu kokën për të parë bregun. Kishte shkuar më thellë se ditën e tretë dhe deti ishte edhe më i shqetësuar. “Po 
kthehem“, mendoi me vete. Ai e dinte se kthimi ishte më i vështirë e më i lodhshëm. Të notosh në drejtim me dallgët, është 
më vështirë se t’i çash ato. Sapo mendoi këtë, iu shfaq i dobët paniku. Ai sikur ishte zgjuar nga gjumi dhe ende nuk po 
dilte nga skuta ku ishte futur. Paniku, ashtu si herën e parë, i filloi në bark dhe zuri t’i përhapej në tërë trupin. U hutua 
për një çast dhe mendoi se po e humbiste fare. Por e mblodhi veten dhe vendosi të luftonte për të mposhtur detin e 
panikun. Ai nuk e dinte nëse do t’i mposhtte dot apo jo. Ai vetëm tha se do të luftonte. Dhe do të luftonte me një det më të 
madh se deti i ditës së tretë. Se kishte ikur larg, shumë larg. Dallgët sikur nuk donin që ai të dilte në breg e sikur u bënë 
më të mëdha dhe më të shpeshta. Nuk duhet të mendoj se mund të mbytem, tha përsëri. Ishte lodhur shumë kur mendoi 
kështu. Megjithatë notonte, ndonëse ngadalë. Dallgët e pengonin dhe sikur e tërhiqnin prapa. Djali vazhdonte të notonte, 
duke e nxjerrë kokën për t’u mbushur me ajër ritmikisht. Megjithëse po i priteshin forcat, ai ndiente një gëzim që nuk e 
kishte provuar deri atëherë. Ai e dinte se, po t’i mposhte sot detin dhe panikun, do ta donte shumë detin pranë pishave të 
Divjakës. Dhe veten e tij. Te bregu pa trungun e kalbur dhe diçka të bardhë që kishte qëndruar sipër tij. Ndonjë 
pulëbardhë, mendoi dhe harroi se ato që zbardhnin ishin kanotiera dhe këmisha. Ai nuk do të arrinte dot deri aty. A do të 
trembet pulëbardha nga unë, mendoi dhe e ndjeu se po zhytej përsëri. Po përsëri doli mbi ujë dhe notoi me vështirësi. 
Krahët i ishin bërë të rëndë dhe gati të huaj; nuk i urdhëronte dot si më parë. Djali vendosi të mblidhte për herë të fundit 
forcat që i kishin mbetur. Dhe u habit që i kishin mbetur aq shumë forca. Pulëbardha qëndronte ende mbi trungun e 
kalbur. Nuk lëvizte. Sikur po priste djalin, e palëvizshme dhe e ngrirë nga ankthi. Djalin e lanë fare forcat. Ai u zhyt 
përsëri. U zhyt në errësirë. I ishin errur edhe sytë. Po mbytem, mendoi për herë të parë dhe i dha trupit lart. Bregu herë 
afrohej e herë largohej. Pastaj zuri vetëm të largohej. Ndoshta kam ende forca, tha dhe me të vërtetë notoi. Sa? Nuk e 
dinte. Nuk e maste dot. Ndoshta tani do të fitonte një metër me atë vështirësi. Duhet të dal patjetër në breg, tha djali. 
Duhet! Djali dalloi se ajo që zbardhte mbi trungun e kalbur nuk ishte pulëbardhë, por ishin kanotiera dhe këmisha e tij. 
Edhe pak, tha. Edhe shumë pak më ka mbetur! Aty pranë ishte dhe pylli me pisha. Ishte aq pranë. Ai u dha krahëve dhe, 
kur nuk kishte më forcë, lëshoi këmbët poshtë. Uji i goditi shpinën dhe djali e kuptoi se kishte mbërritur. Në breg doli 
duke u rrëzuar dhe duke u ngritur. Dhe u përplas mbi rërën e lagu.Qëndroi pa lëvizur. Iu duk sikur qëndroi gjatë. Kishte 
humbur idenë e kohës. Kur u përmend e ndjeu se po qante. Ishin lot krejt të ndryshëm nga ata që kishte derdhur deri 
atëherë. Djalit nuk i erdhi turp që po qante. Pastaj u çua, mori këmishën dhe kanotierën, dhe u nis për në vilën e 
pushimit.

                       Marrë nga libri “Vepra të zgjedhura” – Nasi Lera

Ngjyros rrethin poshtë fjalëve që mendon se janë kyçe. 

djali, errësira, deti, noti, këmisha, paniku, frika, bregu

18. Në fjalitë e mëposhtme, fjalët me të zeza janë emra në rasën kallëzore.
Ngjyros rrethin para përgjigjes së saktë.

     Madhëri, unë nuk e kam shkelur urdhrin tuaj. 
     Unë nuk dua të shes pronën time.

Gjymtyra e fjalisë që shprehet me emër ose grup emëror në rasën kallëzore është:

kryefjala kallëzuesi kundrinori i 
drejtë

kundrinori i 
zhdrejtë përcaktori

19. Lexo me vëmendje fjalinë e dhënë. 
Ngjyros rrethin para përgjigjes së saktë.

Dallëndyshja e ndihmon princin në realizimin e ëndrrës së tij. 

Emri dallëndyshja në fjalinë e dhënë është në funksion të: 

kryefjalës kallëzuesit kundrinorit të 
drejtë

kundrinorit të 
zhdrejtë rrethanorit

20. Lexo vargjet e kësaj poezie dhe ngjyros rrethin para përgjigjes së saktë për të treguar se cilit motiv i takon.
      
Me zjarr ju flas..., me zjarr.
Në gjirin tim kam hapur varr...
Që t’i jap shpresë-edhe t’j-a marr...

Un’ ik liqerit zemërak
Fatlum dh’ i pastër si zëmbak,
Po zemra ime kullon gjak:

Se vijnë-urtuar zogjtë-e mi,
Dh’ u jap ushqim me dashuri-
Një dashuri për llaftari:

Pa nis ah! gjirin t’a godas...
Dh’ e hap ah!-gjirin më një ças...,
Dh’ i nginj ah! zogjtë-e vdes me gas!...

Ahere – helmohet e buçet
pas mallit t’im liqeri – i shkret,
e rit tallazin posi det.

                            Vdekja e Nositit- Lasgush Poradeci

patriotik filozofik dashurisë 

Republika e Serbisë 
MINISTRIA E ARSIMIT

ENTI PËR VLERËSIMIN E CILËSISË SË 
ARSIMIT DHE TË EDUKIMIT 

PROVIMI PËRFUNDIMTAR NË FUND TË ARSIMIT DHE  EDUKIMIT FILLOR

TESTI

GJUHË DHE LETËRSI SHQIPE

EKZEMPLAR PËR SHKOLLËN

ИНТЕРНО

FORMULARI I IDENTIFIKIMIT

________________________________________________________________________________
EMRI, EMRI I NJËRIT PRIND/PËRFAQËSUESIT TJETËR LIGJOR, MBIEMRI I NXËNËSIT

SHKOLLA FILLORE     __________________________________________________________________

VENDI                            __________________________________________________________________

KOMUNA                       __________________________________________________________________

                                                                                                             _________________________________________  
                                                                                                            NËNSHKRIMI I MËSIMDHËNËSIT KUJDESTAR

NUMRI I IDENTIFIKIMIT TË NXËNËSIT

TË NGJITET TIKETA E IDENTIFIKIMIT

